
Уводзіны
Вывучэнне беларускай літаратуры ў школе арыентавана на дасягненне мэт, вызначаных Кодэксам Рэспублікі Беларусь аб адукацыі, і ажыццяўляецца ў адпаведнасці з асноўнымі палажэннямі Канцэпцыі вучэбнага прадмета. 
Галоўная мэта навучання прадмету — далучэнне вучняў да багацця беларускай i сусветнай мастацкай літаратуры, эстэтычнае спасціжэнне свету, складанасці чалавечых узаемаадносін i на гэтай аснове — выхаванне асобы з глыбока гуманістычным i дэмакратычным светапоглядам, самастойным мысленнем, з развітым, высокакультурным пачуццём нацыянальнай i асабістай самапавагі, адданасцю агульначалавечым ідэалам. Чырвонай стужкай праходзіць праз усе накірункі сістэмы адукацыі і выхавання грамадзянска-патрыятычнае выхаванне, роля якога на ўроках беларускай літаратуры несумненна вялікая. 

І таму задача настаўніка — правільна арганізаваць заняткі па дадзенай тэматыцы. Тут спатрэбіцца праявіць творчы падыход, а таксама ўменне выкарыстоўваць на сваіх занятках асаблівасці культурна-гістарычных традыцый не толькі той краіны, у якой пражываюць, але і свайго рэгіёну. 

Мэта дадзенай работы — тэарэтычнае абгрунтаванне і распрацоўка практычных мадэляў рэалізацыі метадычных прыёмаў грамадзянска-патрыятычнага выхавання вучняў на вучэбных занятках па беларускай літаратуры.
У адпаведнасці з мэтай былі пастаўлены і рашаліся наступныя задачы:

 1. Вызначыць гуманістычныя прынцыпы і метады арганізацыі адукацыйнага працэсу, прыёмы грамадзянска-патрыятычнага выхавання вучняў на ўроках беларускай літаратуры.
2. Прывесці прыклады выхавання асобы як носьбіта нацыянальна-культурных і маральных каштоўнасцей сродкамі мастацкай літаратуры.

3. Абгрунтаваць выкарыстанне міжпрадметных сувязей беларускай літаратуры і гісторыі для развіцця гістарычнай памяці і гістарычнага мыслення школьнікаў.
Работа складаецца з уводзін, дзе адлюстроўваецца актуальнасць тэмы, мэта і задачы; адной главы, якая мае тры часткі: 
1 — размова ідзе пра фарміраванне духоўных каштоўнасцей сродкамі мастацкай літаратуры, 
2 — расказваецца пра грамадзянска-патрыятычнае выхаванне вучняў на ўроках беларускай літаратуры, 
3 — вызначаецца роля міжпрадметных сувязей беларускай літаратуры і гісторыі; заключэння, дзе зроблены вывады; спіса выкарыстанай літаратуры і дадаткаў. 
Глава1. Гуманістычныя прынцыпы і метады арганізацыі

адукацыйнага працэсу
Гуманізацыя адукацыі заключаецца ў забеспячэнні развіцця дзіцяці. «Задача ўсялякай адукацыі – далучэнне чалавека да культурных каштоўнасцей навукі, мастацтва, маральнасці, права, ператварэнне прыроднага чалавека ў культурнага» [6, с.36].
Зварот да гуманістычных метадаў навучання — гэта і ёсць тая ўмова, якая павінна забяспечваць якасць адукацыйнага працэсу. Шмат што ўключаюць у сябе гуманістычныя метады, але галоўнае:

· варта ўсталяваць даверлівыя ўзаемаадносіны паміж настаўнікам і вучнямі, заснаваныя на ўзаемапрыманні, роўнасці;

· пажадана стварыць сітуацыі свабоднага выбару ў навучанні (выбар пытанняў і заданняў) з мэтай павышэння ўзроўню псіхалагічнай культуры міжасабовых зносінаў, а таксама дзеля фарміравання асобасных установак, адкрытасці, дабразычлівасці;

· не навязваць школьніку сваіх вучэбных мэт “зверху”. А калі раптам яны пастаўлены, то павінны быць разумелым і ўнутрана прынятымі вучнем — набыць значнасць для яго асобы.

Менавіта сумесная работа па вызначэнні мэт і задач стане больш эфектыўнай у навучальным працэсе. Мэта настаўніка павінна зрабіцца мэтаю вучня:

· за правільныя адказы, дзеянні і выкананыя заданні ўзнагароджваць вучня толькі добрым словам, пахвалою;

· ніколі не крытыкаваць за няўдачу і не прыніжаць годнасць вучня.

Гэтыя гуманістычныя метады ў сістеме адукацыі ў першую чаргу аддаюцца прадметам гуманітарнага цыклу. Метавіта слову належыць асноўная роля ў фарміраванні светапогляду маладых людзей у стаўленні іх цэласнага духоўнага аблічча — аблічча інтэлектуальнага, патрыятычнага, нацыянальна — культурнага.
1.1. Фарміраванне духоўных каштоўнасцей сродкамі

мастацкай літаратуры
«Чалавек, які засвоіў культурныя каштоўнасці свайго народа, актыўна ўплывае на жыццёвыя абставіны, аналізуе стваральную дзейнасць людзей» [9,с.113].

На аснове канкрэтных літаратурных твораў мы выхоўваем у вучняў каштоўнасныя адносіны да жыцця, фарміруем вышэйшыя духоўныя пачуцці, бо мастацкая літаратура нясе і перадае маральны вопыт праз драматычныя ці трагічныя перажыванні асобы, праводзіць чытача праз лёсавызначальныя сітуацыі маральнагу выбару.

Твор I. Чыгрынава «Бульба» хоць і прысвечаны падзеям вайны, ваеннаму часу, але ў ім  пераважае гуманістычная ідэя сцвярджэння жыцця і міру на зямлі, асуджэнне вайны, якая нясе людзям толькі гора. Такую ж ідэю мы бачым у апавяданні М.Гарэцкага «Літоўскі хутарок».
Прываблівае сваёй цікавасцю, жыццёвай верагоднасцю, выразным нацыянальным каларытам апавяданне В. Карамазава «Дзяльба кабанчыка», дзе паказваецца канфлікт у адносінах паміж бацькамі і дзецьмі.
Галоўным героем выступае Сцяпан, які мае сыноўскае пачуццё адказнасці за маці. Разам са Сцяпанам мы перажываем жаль і крыўду за тых, хто ў сваёй душы страціў «святое штосьці» . Дзякуючы твору, у вучняў узнікае пачуццё блізкасці да сваіх самых родных людзей, адчуванне духоўнай роднасці.
Духоўны свет чалавека і прыроды адкрываецца ў апавяданні Г.Далідовіча «Губаты», дзе паказана, што толькі гуманістычныя адносіны да ўсяго жывога ўзбагачаюць асобу чалавека, робяць яго высакародным, абуджаюць найлепшыя чалавечныя якасці.

3 вялікім майстэрствам апісваецца ў творах Я Коласа «На ростанях», «Сымон-музыка», «Новая зямля» душэўная прыгажосць, маральная і духоўная высакароднасць амаль кожнага героя (ад хлопчыка Сымона да настаўніка Лабановіча). I ўменне асэнсоўваць працэс станаўлення характараў герояў дапамагае фарміраваць уяўленне школьнікаў пра сябе як асобу, уплывае на развіццё самасвядомасці і самаацэнкі.

Мінаюць гады, прабягаюць стагоддзі, але нязменным застаецца адно — мудрасць людскіх пакаленняў, якія жылі на нашай зямлі. І гэта мудрасць паказваецца праз фальклорныя творы, якія разглядаюцца ў 5 класе.  

Фальклор — гэта шматвекавы пласт культуры, з якім неразрыўна звязана гісторыя нашага народа. У яго аснове закладзены вялікі выхаваўчы патэнцыял, які садзейнічае гарманічнаму развіццю асобы, фарміраванню сістэмы каштоўнасцей. Гэта чароўныя казкі, чутыя ў маленстве, матчыны калыханкі, бабуліны песні, загадкі. Так на ўроку беларускай літаратуры ў 5 класе вучні трапляюць на чароўны востраў Загадалія, каб даведацца пра адметную будову і тэматыку загадак і выхаваць цікавасць і павагу да мастацкай спадчыны беларускага народа.
1.2. Грамадзянска-патрыятычнае выхаванне вучняў на ўроках

беларускай літаратуры  
У сучасных умовах значна ўзрастае роля грамадзянска-патрыятычнага выхавання як аднаго з накірункаў у дзейнасці настаўніка.

Адна з мэт урокаў беларускай літаратуры: фарміраванне грамадзянска-патрыятычных і духоўна-маральных якасцяў у вучняў, заснаваных на дзяржаўных і агульначалавечых каштоўнасцях, паважлівым і ашчадным стаўленні да дасягненняў нацыянальнай культуры.
Пры гэтым мая задача: праз мастацкія творы, прапанаваныя праграмай па беларускай літаратуры, зацверджанай Міністэрствам адукацыі Рэспублікі Беларусь, дайсці да душы кожнага дзіцяці, дапамагчы падрастаючаму чалавеку стаць лепшым, увесці маладое пакаленне ў жыццё сумленным, чалавечным, праўдзівым, добрым, каб гэтая дабрыня прасочвалася ўсюды, куды лёс не закіне.

Беларусь — краіна з багатай гісторыяй, самабытнай культурай, вялікай духоўнай спадчынай, якая сёння жыве i сілкуе  народ, бо закладзена ў генетычны код. Таму вельмі важна прывіць дзіцяці, ужо чалавеку i грамадзяніну, з самага малку пачуццё нацыянальнай і асабістай любові і павагі да Радзімы.

Напрыклад, цудоўныя вершы Я.Янішчыц «Мова», У.Караткевіча «Бацькаўшчына», якія мы вывучаем у 5-ым класе, раскрываюць юным чытачам, што родная мова — захавальніца нацыянальнай патрыятычнай свядомасці, што кожны беларус павінен быць заклапочаны лёсам мовы. Праз тлумачэнне сэнсу назваў месяцаў назіраем за хараством, змястоўнасцю беларускіх слоў, пранікаемся пачуццямі аўтара: болем за лёс роднай мовы, гонарам за яе прыгажосць, захапленнем яе мілагучнасцю.Чытаючы верш П. Броўкі «Калі ласка», выклікаем у пяцікласнікаў захапленне гасцінным, спагадлівым, шчодрым народам і яго надзвычай прыгожай мовай. Не могуць пакінуць раўнадушнымі вершы А.Грачанікава «Дрымотна ціснуцца кусты» і Я.Крупенькі «Ёсць у кожнага з нас незабыўны маленства куток» . Вобразы верша — вельмі блізкія і зразумелыя дзецям вёскі. Гэта і «зялёны, спакойны край», і «вясёлыя шпакоўні над хатамі», і «аржанога хлеба пах». Толькі патрыёты сваёй Радзімы маглі так напісаць пра «святое, непрыдуманае тое, чаго не знойдзеш на чужой зямлі». Працуючы над вершам,  выклікаем у вучняў пачуццё ўдзячнасці лёсу за шчасце жыць на роднай зямлі. За шматлікія стагоддзі гераічнай гісторыі наш народ стварыў шмат мастацкіх твораў: легенд, казак, песень, загадак, прыказак і прымавак. Гэтыя творы ўвабралі ў сябе мудрасць, веды, вопыт многіх пакаленняў беларусаў.
Выключна важнае значэнне на ўроках беларускай лігаратуры надаецца выкарыстанню празаічных твораў, якія дапамагаюць вучням задумацца аб сваёй нацыянальнай прыналежнасці, аб месцы роднай мовы, а таксама аб месцы сваім у жыцці. Тут вельмі прыдатныя такія творы, як нарыс У. Караткевіча «Зямля пад белымі крыламі», апавяданне М.Гарэцкага «Роднае карэнне», прадмовы Францішка Багушэвіча. Пасля вывучэння гэтых твораў вучні пішуць сачыненні-разважанні , дзе выказваюць свае асабістыя думкі пра родную зямлю.
Вялікае ўздзеянне на вучняў аказвае ўсведамленне таго, якіх геніяў літаратуры і культуры дала нацыя чалавецтву: Якуб Колас, Янка Купала, Ніл Гілевіч, Максім Багдановіч, Васіль Быкаў, Цётка, Кузьма Чорны i iншыя. Іх імёны і творы — гэта сам па па сабе прыклад патрыятызму.  
Патрыятычныя пачуцці абуджаюцца на ўроках, дзе вывучаецца жыццё і дзейнасць лепшых прадстаўнікоў нашага народа: Е. Полацкай,  К. Тураўскага, Ф. Скарыны, а таксама на ўроках, дзе выкарыстоўваюцца звесткі пра малую Радзіму. Пры вывучэнні тэмы ў 9 класе «Адраджэнне на Беларусі» вучні выступаюць з паведамленнямі пра С. Буднага, пра яго жыццё і дзейнасць, якія былі звязаны з Валожыншчынай і знакамітай друкарняй у Лоску.
Выхаваць патрыёта і грамадзяніна можна толькі ў працэсе актыўнай і творчай вучэбнай дзейнасці. Пошук патрэбнай інфармацыі ў бібліятэцы, падрыхтоўка паведамленняў і дакладаў, дзе можна выказаць сваё меркаванне і даказаць яго важныя элементы творчай самастойнай працы вучняў. Больш за ўсё духоўна ўзбагачаюцца вучні на ўроках, на якіх выкарыстоўваецца мясцовы матэрыял. З вялікай цікавасцю вывучаюць матэрыял пра знакамітага драматурга В. Дуніна-Марцінкевіча, які менавіта на Валожыншчыне жыў і працаваў больш за 40 гадоў жыцця; К. Крапіву, які нядоўга настаўнічаў у вёсцы Мішаны Валожынскага раёна; Я. Купалу, які неаднойчы наведваў Валожын, а пасля, дзякуючы фалькларысту Старому Уласу, пазнаёміўся з уражэнкай вёскі Вішнева Уладзіславай Станкевіч і звязаў свой далейшы лёс.
Самым істотным у выхаванні грамадзянска-патрыятычных пачуццяў з'яўляецца непасрэднае іх праяўленне ў рэальных практычных учынках і дзеяннях дзяцей. Пачуцці выяўляюцца, фарміруюцца і развіваюцца ў дзейнасці.
У працэсе выкарыстання метадаў фарміравання грамадзянскай свядомасці і патрыятызму неабходна выконваць шэраг правілаў, якія вядуць да паспяховасці грамадзянска-патрыятычнага выхавання: неабходна арыентавацца на доўгачасовы працэс накаплення ведаў і ўменняў; неабходна падводзіць школьнікаў ад прызнаных правільнымі ведаў да ўласных ацэнак, асабістых дзеянняў і мэтазгодных высноў; неабходна правільна падбіраць  прыклады і ўзоры грамадзянскай дзейнасці. 

На мой погляд, іменна на ўроках беларускай літаратуры вучні павінны актыўна засвойваць маральныя нормы, далучацца да грамадзянскіх каштоўнасцей. Таму на сваіх уроках я выкарыстоўваю формы і метады грамадзянска-патрыятычнага выхавання для фарміравання паўнацэннага грамадзяніна і патрыёта.

Такім чынам, урокі беларускай літаратуры спрыяюць фарміраванню грамадзянска-патрыятычных і духоўна-маральных якасцяў у вучняў, і мы, настаўнікі беларускай літаратуры, адказныя за духоўна-інтэлектуальную падрыхтоўку школьнікаў, якія сёння ўвасабляюць будучыню нацыі, роднага краю, планеты. 
1.3. Міжпрадметныя сувязі беларускай літаратуры і гісторыі
Выкарыстанне гістарычнага матэрыялу пры вывучэнні літаратуры дапамагае вучням канкрэтна асэнсаваць адрозненне мастацкага адлюстравання рэчаіснасці ад навуковага. Вельмі часта на маіх ўроках прысутнічае ўзаемасувязь літаратуры і гісторыі, якая ўстанаўліваецца як у мэтах раскрыцця сацыяльна-гістарычнай абумоўленасці творчасці таго ці іншага пісьменніка, так і для характарыстыкі этапаў у развіцці грамадства. У творах мастацкай літаратуры заўсёды выяўляюцца канкрэтныя асаблівасці той гістарычнай эпохі, у якую яны ствараліся. Гістарычныя звесткі пры вывучэнні аглядавых тэм закладваюць трывалую аснову для выяўлення заканамернасцей літаратурнага працэсу.
Прынцып узаемасувязі прысутнічаў у час падрыхтоўкі і правядзення творчай майстэрні ў рамках пасяджэння навуковага таварыства вучняў гімназіі «Песняры народнай душы», прысвечанага 130-годдзю з дня нараджэння Я.Купалы і Я.Коласа, а таксама 100-годдзю М.Танка. Правільна арганізаваныя міжпрадметныя сувязі літаратуры з гісторыяй павінны не толькі паглыбляць агульнаадукацыйныя веды, але і развіваць гістарычную памяць і гістарычнае мысленне школьнікаў, дапамагаць ім глыбей асэнсаваць агульначалавечыя каштоўнасці.

 Пры вывучэнні твораў пра мінулае ў 5-9 класах увага вучняў засяроджваецца не столькі на знешнім гістарычным фоне, як на адносінах героя да тых ці іншых падзей. Тут можна высветліць, што можа зблізіць чытача і персанажа твора, якія пачуцці і перажыванні героя могуць быць асновай для стварэння атмасферы духоўнай блізкасці чытача і героя. Разглядаючы з такога пункту гледжання мастацкія творы, можна вылучыць тры групы ацэнак, якія, дарэчы, не заўсёды супадаюць: ацэнка сучасніка падзей, апісаных у творы; ацэнка аўтара з пазіцый яго часу; ацэнка чытача.
У старэйшых класах сувязь літаратуры з гісторыяй пачынаецца з вывучэння біяграфіі пісьменніка. Мая задача — паказаць, як эпоха фарміравала светапогляд пісьменніка. Урокі гісторыі і ўрокі па вывучэнні біяграфій пісьменнікаў павінны спалучацца па прынцыпе ўзаемадапаўняльнасці. Праз жыццё і творчасць пісьменніка  вучні глыбей спасцігаюць сэнс і грамадскую накіраванасць асноўных гістарычных падзей. Сувязь літаратуры з гісторыяй пры вывучэнні біяграфічнага матэрыялу прадугледжвае: мэтанакіраванае вывучэнне гістарычных дакументаў эпохі, пісем, успамінаў і публіцыстычных матэрыялаў; знаёмства з фактамі біяграфіі пісьменніка, якія даюць непасрэднае ўяўленне пра яго ўдзел у грамадскім жыцці краіны; выяўленне сувязі паміж творчасцю і найбольш актуальнымі праблемамі грамадскага жыцця канкрэтнай гістарычнай эпохі.

У працэсе вывучэння аглядавых і манаграфічных тэм міжпрадметныя сувязі з’яўляюцца важным фактарам актывізацыі навучальна-пазнаваўчай дзейнасці школьнікаў, вынікам якой павінна быць выхаванне памяццю і развіццё патрыятычных пачуццяў. Важна, каб вучні авалодалі ўменнямі выкарыстання гістарычных ведаў, неабходных для аналізу мастацкіх твораў.
Такім чынам, на ўроках беларускай літаратуры і гісторыі фарміруецца ў вучняў любоў да мовы і літаратуры, гістарычнай спадчыны, культуры, традыцый народа.
Заключэнне
У рамках праведзенай работы знайшлі адлюстраванне такія накірункі грамадзянска-патрыятычнага выхавання, як фарміраванне нацыянальнай самасвядомасці, духоўных каштоўнасцей на вучэбных занятках па  беларускай літаратуры.
3 пачуццём патрыятызму чалавек не нараджаецца, яно фарміруецца. І задача настаўніка беларускай мовы і літаратуры - як мага больш унесці ў гэта фарміраванне. 

Нягледзячы на спецыфіку і своеасаблівасць розных формаў арганізацыі работы па грамадзянска-патрыятычнаму выхаванню школьнікаў, усе яны павінны адпавядаць наступным патрабаванням: валодаць эмацыянальнай значымасцю для вучняў, мець глыбокую грамадзянска-патрыятычную накіраванасць, спрыяць развіццю грамадзянскіх інтарэсаў і патрэбаў вучняў.

 Гуманістычныя прынцыпы і метады арганізацыі адукацыйнага працэсу, спрыяльныя ўмовы для выхавання асобы як носьбіта нацыянальна-культурных і маральных каштоўнасцей сродкамі мастацкай літаратуры, развіццё гістарычнай памяці і гістарычнага мыслення школьнікаў праз міжпрадметныя сувязі беларускай літаратуры і гісторыі — усё гэта садзейнічае грамадзянска-патрыятычнаму выхаванню вучняў, ад якіх залежыць будучыня нашай Радзімы. 
Такім чынам, праз грамадзянскае, патрыятычнае выхаванне вучняў наша грамадства павінна прыйсці да павышэння ўзроўню маральнасці, прававой адказнасці і нацыянальнага самаўсведамлення маладых грамадзян краіны. Высокая духоўнасць, грамадзянскія пазіцыі і патрыятычныя пачуцці вучняў будуць спрыяць паспяховаму вырашэнню агульнаадукацыйных задач. «Моладзь у адказе за лёс Айчыны» — у гэтым лозунгу ўтрымліваецца формула патрыятызму маладога пакалення.

Дадатак 1

На востраве Загадалія 

( урок па тэме “Вусная народная творчасць. Загадкі”)
5 клас
Мэта: 
аднавіць, сістэматызаваць і паглыбіць веды вучняў пра загадкі як твор вуснай народнай творчасці;

· ведаць пра ўзнікненне загадак, іх першапачатковае прызначэнне; вылучыць мастацкія адметнасці і ўласцівасці загадак (дасціпнасць, мудрасць, іншасказальнасць, дасканаласць формы,гумар), прынцыпы іх стварэння;

· удасканальваць уменні асэнсоўваць,выразна чытаць і адгадваць іх, звяртаючы ўвагу на адметную будову і тэматыку;

· развіваць лагічнае мысленне, творчыя здольнасці вучняў, камунікацыйную культуру;

· выхоўваць цікавасць і павагу да мастацкай спадчыны беларускага народа.

Ход урока

1.Арганізацыйна-матывацыйны этап

Задачы:арганізаваць і падрыхтаваць вучняў да работы, стварыць атмасферу зацікаўленасці зместам заняткаў; дапамагчы вучням самім вызначыць накірункі ў вывучэнні тэмы
Настаўнік
— У кожнага на стале знаходзяцца кавалачкі дрэва, патрымайцеся за яго і , калі ў вас дрэнны настрой, то аддайце негатыўныя думкі гэтаму дрэву.

— Негатыўныя думкі мы пакладзём у кошык, і я спадзяюся, што сённяшні наш урок будзе прыкладам спакойнай, дружнай працы. 

— Вось на свеце як бывае: хто працуе, той і мае.

— Добра рабі людзям, добра будзе і табе.

·  Хто працуе, таму і шанцуе.
Што вы пачулі?(прыказкі і прымаўкі)

А да якіх твораў мы іх адносім? (фальклор)
Настаўнік

З маленства і назаўжды ўваходзіць у наша жыццё народная паэзія. Спачатку нас прываблівае мілагучная калыханка, пасля мы захапляемся цікавымі, дзівоснымі казкамі. Як невычэрпная крыніца, узбагачае і ўзмацняе нашу мову і літаратуру, наша жыццё. Цудоўнаму народнаму мастацтву і майстэрству мы і прысвячаем сённяшні ўрок. Чаму вучаць нас творы вуснай народнай творчасці («мудрасць»).
Народнай мудрасці вучаць нас і казкі. Зазірнём у чароўны капялюш і дадзім адказы на яго пытанні.

· Што такое казка?

· Якія віды казак вы ведаеце?

· Назавіце асаблівасці казак?

Настаўнік

Ну што ж, паспрабуем выкарыстаць тэарэтычныя веды на практыцы. Дома вы падрыхтавалі кожны сваё заданне. 
1.Склалі па пачатку  казку, ужываючы ў сваёй мове казачныя формулы.

                                     Смелы заяц

За шырокаю ракой, за вялікаю гарой стаіць прыгожы лес….
2. Праінсцэніравалі казку “Муха- пяюха”
                                                           МУХА-ПЯЮХА

( беларуская народная казка)

Дзейныя асобы: казачнік(казачніца), муха-пяюха, вавёрка, мышка, жабка, заяц, воўк.
3. Вызначылі, якім можа быць зачын у казках і якой можа быць канцоўка.

Вызначыць, які можа быць зачын у казках і якой можа быць канцоўка ў беларускіх народных казках? 
Жыў дзед і баба…

Далі мне пірог, я - за парог.

Пасеяў мужык аўса, вось і казка ўся.

У некаторым царстве і некаторым гасударстве, на моры-акіане, на востраве Буяне стаіць дуб зялёны, а пад дубам бык пячоны, і ў баку яго нож тачоны, і гэты ножык дабываецца…

Я там быў, мёд-пітво піў, па барадзе цякло, а ў роце не было.

Далі мне там боты шкляныя, капялюш васковы, сурдут папяровы.Як я быў рады, пайшоў, падскокваючы, дахаты.

Пачнём казку, а не казку, дык прыказку, казка будзе заўтра пасля абеда, пад’еўшы мяккага хлеба.

Абарона работ

Настаўнік

Стваральнікамі казак і іншых фальклорных твораў з’яўляюцца нашы продкі. З пакалення ў пакаленне перадаваўся гэты найкаштоўнейшы скарб і дайшоў да нашага часу. І сёння фальклорныя творы зачароўваюць, узбагачаюць нас духоўна. 

— Звярніце ўвагу на дошку, прачытайце словы ,адкажыце, на якое значэнне слова было звернута мала ўвагі на папярэдніх уроках? 

Чарадзейная, фальклор, зачын, загадка, трохразовы паўтор, бытавая.

2. Пастаноўка вучнямі вучэбнай задачы.Прыняцце вучнямі вучэбнай задачы.

Задачы: дапамагчы вучням самім вызначыць накірункі ў вывучэнні тэмы
Настаўнік

Ітак, тэма ўрока…

Такім чынам, мы трапляем на востраў  Загадалія.  А на чым мы дабяромся на востраў? Кожны атрымае картку , каб трапіць у гэту краіну(прычапіць карткі)

— Пра што мы можам даведацца пра загадку на гэтым востраве?

—Зыходзячы з тэмы, паспрабуйце сфармуляваць, якія задачы мы будзем вырашаць.

Падагульненне настаўніка:

—Так, мы павінны паўтарыць, паглыбіць і сістэматызаваць веды  … 

(запіс тэмы ў сшыткі)

3.Актуалізацыя ведаў вучняў.

Задачы: актуалізаваць раней набытыя вучнямі веды, стварыць умовы для развіцця ўмення будаваць вучэбнае паведамленне.
Работа ў сшытках і з падручнікам (вядомае, аб чым даведаліся)

Настаўнік

—Знайсці ў тэксце паняцце, запісаць у сшытак 

Загадка- вобразнае апісанне ўтоенага прадмета ці з’явы, якое патрабуе разгадкі

—Звернемся да падручніка на с.51

(самастойнае знаёмства)

Дадатковая інфармацыю пра загадкі 

(індывідуальны адказ вучня)

Загадкі ўзніклі ў сівую мінуўшчыну, калі чалавек поўнасцю залежаў ад сіл прыроды, не ўмеў растлумачыць многіх яе з’яў, баяўся стыхій. Таму і адухаўляў іх. Сонца, гром, вецер,маланка дзейнічалі як звычайныя жывыя істоты, якія ён ведаў.

У некаторых мясцінах Беларусі існаваў звычай, па якому ў час вяселля сталасць і кемлівасць маладых правяралі загадванням загадак. Маладой загадвала загадкі дружына маладога, яго радня, маладому — наадварот. Гэты звычай захаваўся і па сённяшні дзень, але роля яго іншая. Ён уносіць элемент весялосці ў вясельны абрад.

Загадкі бываюць не толькі народныя, але і аўтарскія. Беларускія пісьменнікі Ніл Гілевіч, Рыгор Барадулін, Васіль Вітка, Еўдакія Лось стварылі цэлыя кніжкі загадак.

У канцы свайго выступлення сюрпрыз. Прапаную прыдумаць загадку, адгадкай да якой будзе слова чайнік.

……парам,

……жарам,

……стукае,

……грукае.

Вывад 

4.Замацаванне ведаў.

Задачы:навучыць прымяняць атрыманыя веды пры выкананні практычных заданняў
Настаўнік

Сапраўды, прывычнае, будзённае загадка ўмее павярнуць так, што яно робіцца паэтычным, вельмі цікавым. Прадметы, пра якія гаворыцца ў творах, робяцца адухаўлёнымі, таму загадка вучыць бачыць прыгажосць свету,выхоўвае эстэтычна.

1.Каб паўней асэнсаваць, як раскрываецца адзін прадмет, з’ява прыроды праз другі прадмет, асобу, намалюйце адказы на загадкі.
Намалюйце адказы на загадкі
● Чатыры браты пад адной шапкай стаяць.

● Чорны сабака не брэша, не кусае, а ў хату не пускае.

● Разаслана цемна-сіняя посцілка, на посцілцы рассыпаны сярэбраны пясочак, а пасярэдіне залаты клубочак.

2.Каб ведаць асаблівасці паэтычнага адлюстравання рэчаіснасці ў загадках, паспрабуем вызначыць, якія бываюць прыёмы загадак (запішам у сшыткі).
Указаць прыёмы загадак і адгадаць загадкі.

	 Параўнанне
	
	Круглы, ды не месячык,чырвоны, ды не ягадка, з хвосцікам, ды не мыш.

	Супрацьпастаўленне
	
	Хто расказвае моўчкі?

	Поўнае адмаўленне
	
	Стаіць слуп бялёны, на ім кажух зялёны.

	Выкарыстанне ўласнага імя
	
	Ні мора, ні зямля, караблі не плаваюць і хадзіць нельга.

	Загадкі-пытанні
	
	Між гор стаіць Рыгор, палкай падпёрся, шапкай накрыўся.

	Загадкі-задачы
	
	2 дачкі, 2 мацеры, бабулька з унучкай. Колькі ўсіх?


3.Па свайму зместу загадкі надзвычай разнастайныя. Паспрабуем вызначыць іх тэматыку (запісаць у сшыткі).

Указаць тэматыку загадак і адгадаць іх

	З’явы прыроды
	
	Нос доўгі, голас тонкі, хто яго заб’е, той сваю кроў пралье.

	Жывёлы
	
	2 маткі маюць па 5 сыноў, кожны з іх адно імя.

	Расліны
	
	Ехаў камісар, на акне ўзор напісаў.

	Чалавек і часткі яго цела
	
	Гліняны конь, усярэдзіне агонь, цёпла мне на яго спіне.

	Хата, хатняя гаспадарка
	
	Без работы я пацею і ржавею.

	Праца, прылады працы
	
	Твар пахучы, хвост калючы.

	Тэхніка
	
	Жалезны конь,  у жываце агонь, есці не просіць, арэ, жне і косіць


Вывад 

Такім чынам, прыёмы ў загадках могуць быць розныя. Тэматыка іх таксама разнастайная.

Фізкультхвілінка. 

Пры адгадванні загадак людзі прыкмячаюць многія важныя асаблівасці прадметаў, жывых істот, з’яў прыроды, таму загадкі вучаць пазнаваць свет. Адгадванне загадак выявіць, хто умее лепш разважаць і думаць.

Вярхом сядаю, на кім- не знаю, знаёмага ўбачу- адразу саскочу (шапка).

Цягнецца нітка, а на клубок не зматаеш (дарога).

Круглае, вакол махнатае, па баках белае, а ўсярэдзіне чорнае, як прыйдзе бяда- пацячэ вада (вока).

5.Кантроль ведаў.

Задачы: вызначыць узровень навучанасці кожнага вучня.
Мы ў дарозе, але на акіяне Пытанняў спыняемся. Прадаўжаем фразу, каб плысці далей. 

· Фальклор — гэта…
· Загадка, казка, легенда, паданне — гэта фальклорныя
· На аснове якіх мастацкіх прыёмаў ствараюцца загадкі?
· Здаўна адгадванне загадак было абавязковым абрадам якога свята?
· Загадкі бываюць народныя і
· Назавіце прозвішчы беларускіх пісьменнікаў, якія стварылі цэлыя кніжкі загадак
(самаправерка)

Настаўнік
Плывём, але зноў перашкода. Востраў Ланцужок. З набору слоў мы павінны скласці, што такое загадка.

(самаправерка)

Настаўнік

Каб трапіць на цэнтр вострава Загадалія, у нас апошні прыпынак – Праліў згубленых адгадак. Разгадаем іх і мы на востраве.

	Два браты ў ваду глядзяцца,
А разам не сходзяцца. 
	Хваля

	Ва ўсіх дзетак
Адзенне з манетак. 
	Лодка

	Дзе гарады без людзей, 
А рэкі без вады. 
	Берагі

	Па моры імчыцца, пад ветрам гуляе, да берага дойдзе, адразу знікае. 
	Карта

	Еду, еду —
І ні дарогі, ні следу. 
	Рыба

	Настаўнік
	 


7.Дамашняе заданне.

Задача:забяспечыць разуменне мэты выканання дамашняга задання.
1.Намаляваць загадку і абараніць яе.

2.Выпісаць па адной загадцы на розныя тэмы.

3.Знайсці загадкі з рознымі прыёмамі.

4.Скласці загадку самастойна.

6.Рэфлексія.

Задачы:арганізаваць рэфлексійную дзейнасць вучняў

Сёння мы трапілі намвостраў  Загадалія, а хто б з вас жадаў прадоўжыць наша падарожжа  на наступным уроку? Сядайце на караблік (прымацаваць карткі).

·  Вось на свеце як бывае: хто працуе, той і мае. Я думаю, што мы плённа папрацавалі і ад гэтай працы маем выдатныя адзнакі і цудоўныя веды,добры настрой.

Настаўнік

Я завяршаю наш урок з добрым настроем, бо сёння наша праца была спакойнай, дружнай. Я ж разам з паэтам А.Грачанікавым жадаю:
Каб вы заўжды, з малых гадоў

Шчаслівымі былі.

Расцілі шчырую любоў

Да роднае зямлі.

Хай будзе светлы ваш узлёт

Да новых спраў, сябры!

Няхай прыносіць вам жыццё

Найлепшыя дары.

 На гэтым урок закончаны. Дзякуем.
Дадатак 2

ТВОРЧАЯ МАЙСТЭРНЯ

“Песняры народнай душы”

 Мэты: 

· абагульніць і пашырыць веды вучняў, набытыя на ўроках беларускай мовы, гісторыі і літаратуры; 

· развіваць навыкі групавой дзейнасці, публічнага выступлення; 

· абуджаць патрыятычныя пачуцці, павагу да класікаў беларускай літаратуры, зразумець галоўную думку: шчасце не можа вымярацца толькі матэрыяльным, чалавек не можа быць шчаслівым без духоўных каштоўнасцей; стварыць умовы для развіцця лагічнага, творчага мыслення вучняў, садзейнічаць развіццю іх моўнай культуры;

· даследаваць сутнасць паняццяў «шчасце» і «шчаслівы» ў жыцці і творчасці Я.Купалы, і Я.Коласа, і М.Танка;

· даць вучням магчымасць параўнаць сваё ўяўленне пра шчасце з уяўленнем паэтаў;

· абудзіць цікавасць да асноўных пытанняў чалавечага быцця, жадання імкнуцца да сапраўдных каштоўнасцей.

Афармленне залы: кветкі, фотаздымкі народных песняроў, столікі для груп, выстава літаратуры.

Логіка творчай майстэрні: матывацыя → актуалізацыя суб’ектнага вопыту вучняў → арганізацыя ўспрымання → арганізацыя асмыслення → праверка разумення → арганізацыя першаснага замацавання → рэфлексія.
Ход заняткаў

I. Арганізацыйны этап.

1.Видеоролик “Счастье-это просто…”

2.Диалог учителей:
— Простае шчасце людское,
Так, як і наша з табою,

Пэўна, складаецца з солі,

З хлеба, сабранага ў полі,

З поту, з дарожнага пылу,

З роднага небасхілу…

· А можа, шчасце менавіта ў гэтым ,

Каб любаму аддаць свае гады.

Каб адкрываць нязнаныя планеты, 

Сівець, чакаць, кахаць, расціць сады.

· А шчасце ж простае зусім, — 
Збіраем тое, што пасеем…

2. Дзеці: 

— Сцяжынак многа і дарог,

Як выбраць тую, што вядзе да шчасця?

— Для мяне , бачыць сонейка — гэта шчасце,

· Усміхнуцца маме — шчасце,

— Быць карысным людзям — таксама шчасце.

— А што думаюць аб гэтым нашы старэйшыя сябры ? 

Ж. Настаўнік: Што такое шчасце? Якога чалавека можна назваць шчаслівым? Мы пачуем ад лірыкаў, гісторыкаў і аналітыкаў, якія з’яўляюцца членамі навуковага  грамадства «Искатель» 
II.Праверка дамашняга задання

Выступленне груп. Абарона работ.

Лірыкі (інтэрв’ю) 

Для нашай работы трэба вызначыць, што абазначае слова «шчасце». Наша група, звярнуўшыся да Тлумачальнага слоўніка беларускай мовы, знайшла значэнне гэтых слоў. 

1 *Шчасце — 1.Стан поўнай задаволенасці жыццём; пачуццё найвялікшай радасці і задавальнення.

2. Поспех, удача.

А зараз наша група пазнаёміць з вынікамі інтэрв’ю, якое было праведзена з настаўнікамі, бацькамі, вучнямі.(праз прэзентацыю)

Знаёмства з матэрыяламі інтэрв’ю.

Гісторыкі (афарызмы, прытчы) 

Т. Настаўнік: Шчасце — гэта не матэрыяльныя каштоўнасці,чалавек не можа быць шчаслівым без духоўных каштоўнасцей 

Самае частае і добрае пажаданне, з якім чалавек звяртаецца да чалавека — пажаданне шчасця. А ці задумваемся мы, што такое шчасце? Адказ на гэта пытанне людзі не пераставалі шукаць ніколі. У народзе лічаць: шчасце — гэта не жыццё  без клопатаў і засмучэнняў, шчасце — гэта стан душы.(з народнага)

Наша група звярнулася да  гістарычных крыніц з пошукам думак аб шчасці ў розныя часы.

 Аналітыкі (напісанне эсэ)

Фон музыкі  

Н. Настаўнік . Шчасце не залежыць ад таго, хто вы і што вы маеце; яно залежыць выключна ад таго, што вы думаеце. ( Д. Карнегі) Паслухаем аналітыкаў.  

Мы прапануем свае разважанні аб шчасці. 
Прыклад вучнёўскага сачынення.
ІII.Праца над новым матэрыялам

Слова настаўнікаў 

Т. Настаўнік:  Так, шчасце — паняцце філасофскае. Сёння мы паспрабуем вызначыць сутнасць чалавечага шчасця як філасофскага паняцця. Аб тых вечных ісцінах, якія хвалявалі чалавецтва заўсёды і хвалююць сёння кожнага. Сэнс жыцця, прызначэнне чалавека на зямлі, яго шчасце, ідэалы, да якіх трэба імкнуцца, — тыя асноўныя пытанні, над якімі разважаюць паэты, настойліва шукаючы адказ. 

У гістарычным жыцці кожнага народа ёсць імёны, ёсць постаці, пра якія ў першую чаргу свет вызначае, чым гэты народ самабытны і цікавы, за што яго можна паважаць і цаніць. Гэта — людзі-маякі, людзі-светачы. Гэта такія волаты духу, якія прыходзяць у жыццё не часта. Прыходзяць — каб усім іншым дапамагчы зразумець найвялікшыя жыццёвыя ісціны, зразумець тое, дзеля чаго і варта чалавеку жыць.

Ж. Настаўнік: Такіх волатаў паэтычнага духу, вялікіх сыноў свайго народа, вяшчальнікаў свайго часу, чые юбілеі мы адзначаем, падарыла свету Беларусь. Хочацца верыць, што гэтаым вялікім людзям на нашай зямлі належыць вечнасць. Памяць аб іх жыве ў нашых душах і сэрцах, як жывуць іх цудоўныя паэтычныя радкі.

 Н. Настаўнік: Я.Купала, Я.Колас, Максім Танк — паэты і пісьменнікі філасофскага складу мыслення. У іх паэзіі з’явы, падзеі, факты, жыццё чалавека і прыроды ацэньваюцца ў святле так званых вечных праблем жыцця і смерці, узаемаадносін чалавека з грамадствам і прыродай. Паэты мысляць вельмі арыгінальна. І мы шчаслівыя, што яны ў нас ёсць.  

Праблема

 Т. Настаўнік: Шчасце — гэта проста ….

 Н. Настаўнік: А ці простым было шчасце Я.Колас, Я.Купала , М.Танк 

 Лірыкі (вершы пра сімвалы)

Ж. Настаўнік: А зараз вам прапануецца адпаведны матэрыял для вырашэння гэтай праблемы. Існуюць тры асноўныя паняцці складаемых шчасця . Гэта — жыццё, Радзіма, праца. І лірыкі папрацуюць з творамі нашых знакамітых паэтаў, знойдуць і растлумачаць , якую ролю гэтыя паняцці адыгралі ў жыцці паэтаў  . 

Работа над тэкстам. Сэнс паэтычных вобразаў твора, сімволіка верша.

Гісторыкі (гістарычныя факты)

Т. Настаўнік: Вы павінны ахарактарызаваць гістарычны час, у які жылі і працавалі нашы паэты.Як час,падзеі ўплывалі на лёс паэтаў.

Індывідуальная творчая праца ў групах
ВЕРШЫ НА РОЗНЫХ МОВАХ ( ТВОРЧАЯ ХВІЛІНА.)

Аналітыкі (выказванні пра паэтаў і іх дзейнасць)

Н. Настаўнік: Праблема «простага шчасця людскога» хвалявала і хвалюе кожнага чалавека на зямлі, дзе б ён ні жыў. Знайдзіце цытаты, афарызмы і выказванні вядомых людзей пра творчасцьЯ.Коласа, Я.Купалы , М.Танка . Прааналізуйце , як вучоныя разважаюць аб гэтай праблеме .

А  яшчэ ў вас на сталах ляжаць рабочыя карты, у якіх вы будзеце рабіць высновы. (Табліца)
Абарона работ. Паэтычныя хвілінкі паміж выступленнямі

Чалавек шукае сваё месца ў жыцці, каб прайсці свой жыццёвы шлях годна і, значыць, шчасліва.Нашы песняры знайшлі сваё месца ў жыцці, іх шлях не быў просты, але годны, іх мары збыліся, пра іх гавораць і будуць заўсёды гаварыць як лепшых сыноў Беларусі — значыць, яны шчаслівыя.

Для ўнясення ў табліцу

Тытанічная падзвіжніцка-пабуджальная дзейнасць Я.Купалы і Я.Коласа на самым пачатку творчага шляху паспрыяла таму, што беларусы сцвердзілі сябе як нацыю, заклалі трывалы падмурак для пабудовы сваёй самастойнай дзяржавы, якая і сёння шукае і знаходзіць аптымальныя шляхі для далейшага ўгрунтоўвання сваёй нацыянальнай ідэнтыфікацыі.

Янка Купала ўвайшоў у гісторыю сусветнай мастацкай літаратуры як паэт-патрыёт, гуманіст, носьбіт нацыянальнай ментальнасці. Яго паэзія ўвабрала ў сябе лепшыя здабыткі жывой беларускай культуры, мовы, мыслення; яна раскрыла і ўвасобіла характар беларускай нацыі, яе цярпімасць, любоў да роднай зямлі і разам з тым – рамантызм, прагу да ўсяго новага, несакрушальную веру ў лепшае і чалавека.

Пра тое, кім з'яўляецца Якуб Колас для нашай нацыі і яе духоўнасці, можна гаварыць бясконца і самымі высокімі эпітэтамі, але вызначаецца галоўным — разам з неўміручым Купалам, сваім равеснікам і сябрам, ён з'яўляецца заснавальнікам сучаснай беларускай літаратурнай мовы. Пісьменнік самабытнага таленту, адзін з пачынальнікаў айчыннай мастацкай прозы, аўтар шэдэўраў нацыянальнага ліра-эпасу, Якуб Колас стаў сапраўдным узорам служэння Бацькаўшчыне, сімвалам велічы, духоўнага здароўя нацыі, яе жыццёвай моцы.

Творчасць Максiма Танка — выдатная з'ява ў свеце сучаснай еўрапейскай лiтаратуры. Напоўненыя глыбокiм фiласофска-аналiтычным асэнсаваннем жыцця i чалавека, высокiм гуманiстычным зместам i грамадзянска-патрыятычным пафасам, яго творы шырока раскрылi асаблiвасцi нацыянальнага характару, гістарычнага шляху i лёсу беларускага народа, выявiлi багацце  яго гісторыі і культуры, вялікія патэнцыяльныя магчымасці мовы, пераканаўча абгрунтавалі паўнапраўнае месца беларусаў у еўрапейскай супольнасці. 

Настаўнік 

Т. Настаўнік: Падагульняючы сказанае , мы робім вывад: Паэты былі па-своему шчаслівымі таму, што мелі свой любімы куток , які натхняў іх на творчасць, па-другое, яны жылі з народам, шчасце якому яны так марылі падараваць , а па-трэцяе, былі шчаслівыя, бо ўсё жыццё працавалі на радзіме і для яе.

IV. Паэтычная старонка.

Ж. Настаўнік:

 А жыццё — гэта светлая тайна,

Бо жывём на зямлі толькі раз.

І красуецца яркая мальва

Для мяне, для цябе, для ўсіх нас. (Г. Зінкевіч)

На нашай сустрэчы прысутнічаюць паважаныя госці….Як вы разумееце, што было шчасцем для нашых паэтаў і ці былі яны шчаслівымі?

Выступленне гасцей па загадзя падрыхтаваных пытаннях.Уручэнне кветак гасцям.
V.Падвядзенне вынікаў заняткаў. Рэфлексія

Выказванне

Н. Настаўнік: На нашых занятках шмат было сказана пра  шчасце , пра паэтаў-юбіляраў і іх светаўспрыманне шчасця. Таму зараз вы адкажыце, звярнуўшыся да рабочых карт, у чым было шчасце і ці простае яно было. Падумайце, што яны значаць для нас — беларусаў: 1гр. — Я.Купалы, 2гр. — Я.Колас, 3гр. – М. Танка. Свае вывады вы можаце прадставіць у розных формах.(сінквейн, песня, вывад па рабочай карце (верш).) 

1.Вывады вучняў, запаўненне табліцы,складанне верша-сінквейна. 

Н. Настаўнік: Да юбілею Я.Купалы, Я.Коласа і М.Танка сярод гімназістаў быў праведзены літаратурны конкурс, і пераможцы прысутнічаюць на нашым пасяджэнні. І вашай увазе прапануем паслухаць.(Граматы)

2.Чытанне вершаў, напісаных самімі вучнямі.

Ж. Настаўнік:

Кожны чалавек мае права быць шчаслівым.

Т. Настаўнік:

Кожны чалавек павінен сумленна працаваць на сваёй роднай зямлі і радавацца мірнаму небу над галавой.

Н. Настаўнік:

Мы спадзяёмся , што наша сустрэча не прайшла бясследна, і ў вашых сэрцах гарыць агеньчык дабрыні і спагады. Мы ўсе шчаслівыя, што жывём на зямлі , якая дала свету слынных сыноў : Я.Купалу, Я.Коласа, М.Танка, якія аб’ядналі ўвесь беларускі народ і дзякуючы ім мы сёння разам.
3. Гучанне песні

«Цаніце кожнае імгненне, кожны дзень жыцця, бо  гэта і ёсць самая галоўная навука, сапраўднае шчасце».  

